
Foi convocada a reunión, ás 13 horas na Sala 
de Xuntas  da Xerencia  da Universidade  de 
Vigo, co seguinte orden do día:

1.- Informe sobre concesión de quinquenios 
en  aplicación  do  acordo  do  consello  de 
goberno de data 19/11/2009 para os casos 
previstos no apartado f).

2. POD do curso 2011/2012:
a) Modificación da Normativa do profesorado 
de substitución.
b) Normas básicas de POD 2011/12.

Comenza a reunión ás 13:15 horas.

Como punto previo á reunión, os representantes de UGT formulan a necesidade de 
acadar un acordo sobre a necesidade de fixar unha reunión na que se discuta o 
regulamento de funcionamento da mesa e se fixe un calendario de temas que deben 
ser tratados na mesa.

A vicerreitora de Organización Académica explica que a reunión foi convocada con 
carácter  urxente  debido  á  necesidade  de  tratar  os  puntos  da  orden  do  día  no 
próximo consello de goberno, e que o regulamento considerárase que sería convinte 
discutilo unha vez celebradas as eleiccións sindicais que están en proceso.

Por consenso acórdase que se convocará á Mesa antes do 10 de xuño e que se 
trataran os temas pendentes, entre eles a elaboración dun programa de temas a 
tratar.

1.- Informe sobre concesión de quinquenios en aplicación do acordo do consello de 
goberno de data 19/11/2009 para os casos previstos no apartado f).



A  vicerreitora  informa  que  existen  dous  profesores  con  avaliacións  negativas,  pero  a 
aplicación dos criterios previstos da como resultado a concesión dos quinquenios sen ningún 
típo de dúbidas.  Explícase que si se manteivera o problema dariaselle opción ao interesado 
de retirar a solicitude de quinquenio.

2. POD do curso 2011/2012.

a) Modificación da Normativa do profesorado de substitución.

A vicerreitora explica os cambios propostos: por unha parte engádese no punto 1.1. 
da  normativa  que  o  profesorado interino  de sustitución  terá  dedicación parcial. 
Acorde con esta engádega suprímese o punto 1.5 que fai referencia a nos contratos 
con adicación a tempo completo esixese a titulación de doutor.

A vicerreitora explica que estes cambios realízase para que a figura do profesorado 
de substitución sexa utilizada para o que realmente é: cubrir a docencia que e deixa 
de impartir por razóns sobrevidas, dado que é imposible sustituir outras actividades 
dun profesor universitario.

A  parte  social  de  xeito  moi  maioritario  non  está  dacordo  coas  modificacións 
propostas, xa que consideran que estas significan unha precarización da figura do 
profesor interino de substitución. 

A parte social  solicita que se revise, e se relaxe de ser  posible,  o punto 1.2 da 
normativa, referente á incompatibilidade da figura de interino de substitución coa 
realización doutra actividade no sector público.

b) Normas básicas de POD 2011/12.

A vicerreitora expón as modificacións que se proponen: no punto 5 incluir o parágrafo:

“Asimismo, será posible recorrer á fórmula de horas extraordinarias ou complementarias do  
profesorado laboral, nos termos establecidos no II Convenio Colectivo para o Persoal Docente  
e Investigador Laboral das Universidades da Coruña, Santiago de Compostela e Vigo”.

No apartado 8, letra b) incluir:

“Contratados “Marie Curie” (80 horas), nos casos nos que a convocatoria o contemple”.

No  referente  ao  primeiro  punto  existe  asentimento  sobre  a  proposta.  Con  respecto  ao 
segundo punto logo dun intercambio de opinións acórdase por parte da vicerreitoría suprimir 
o apartado proposto ata que se teñan estudado todas as figuras de investigadores.

Sen  mais  asuntos  que  tratar  levántase  a  sesión  ás  14,45  horas,  entregando  o 
Vicexerente de Recursos Humanos unha proposta de regulamento de Organización e 
funcionamento da Mesa, informando que a mesma será enviada tamén por correo 
electrónico.


